
DEKLARASYON GOUVÈNÈ CUOMO KONSÈNAN DEKLARASYON FEDERAL 
KATASTWÒF NAN RESOUS LAPÈCH AKÒZ OURAGAN SANDY 

 
Jodi a, Gouvènè Andrew M. Cuomo te pibliye deklarasyon sa a nan Depatman Komès Etazini 
pou deklare yon katastwòf nan resous lapèch pou new York kòm yon rezilta dega Ouragan 
Sandy te lakòz sou lakòt la. Deklarasyon bay otorizasyon imedyat pou Administrasyon Ti Biznis 
Etazini bay prè lajan akòz katastwòf la pou biznis lapèch ki afekte yo, epi li bay yon baz pou 
Kongrè a afekte asistans lajan akòz katastwòf pou kominote lakòt yo ki nan konte Nassau, 
Suffolk, Westchester, Rockland, Putnam, Orange ak Vil New York. 
 
Gouvènè Cuomo di konsa, “Ouragan Sandy te lakòz anpil dega nan endistri lapèch la sou litoral 
New York ki te afekte anpil. Deklarasyon federal sa a ap pèmèt nou rebati endistri enpòtan sa a k 
ap sèvi kòm yon fòs enpòtan ekonomik pou anpil kominote kotyè nou yo.” 
 
Kalkil enpòtans konsekans nan endistri lapèch la nan New York poko fèt. Premye enfòmasyon 
nan Depatman Pwoteksyon Anviwònman Eta New York endike domaj jeneral nan bato, 
apontman, konsesyonè, izin tretman, ak biznis sipò, ak fèmti anpil zòn lapèch kristase. 
 
Lwa Federal Magnuson-Stevens pou Pwoteksyon ak Jesyon Lapèch pèmèt Depatman Komès 
Etazini detèmine te gen yon echèk nan lapèch komèsyal, epi li bay sekou ekonomik pou endistri 
lapèch la anba yon deklarasyon katastwòf. Yon echèk vle di gen yon bagay ki pase lè moun ki 
angaje nan lapèch gen gwo pwoblèm ekonomik akòz katastwòf nan resous lapèch.  
 
Manm Komisyon DEC, Martens, di konsa, “Ouragan Sandy te gen yon efè devastatè sou 
enfrastrikti ki nesesè pou endistri lapèch la. Konsekans alontèm yo ap anpil ak difisil pou endistri 
a retounen sou pye li san asistans. Deklarasyon katastwòf la se premye etap pou ede rebati 
apontman enpòtan yo, marina yo ak lòt enfrastrikti ki sipòte endistri a.”+  
 
Endistri lapèch la, ansanm avèk flòt lapèch komèsyal ak lapèch sou kontra, distribitè ak izin 
tretman, kominote lapèch kristase, ak enfrastrikti lapèch ap kalifye kounye a pou prete lajan federal 
ak konpansasyon pou domaj ki pa ta garanti nan kontra asirans yo genyen deja. Konsekans nan 
enstalasyon minisipal yo tankou ranp bato, apontman, ak dig lapèch ap kalifye tou. 
 
W ap jwenn detay sou pwogram prè Administrasyon Ti Biznis ki disponib imedyatman nan 
sitwèb http://www.sba.gov/community/blogs/official-sba-news-and-views/open-
business/hurricane-sandy-update-2-sba-standing-read.  

Depatman Komès ap itilize deklarasyon sa a tou pou mande Kongrè a pou afekte lajan anplis pou 
katastwòf la pou ede kominote lapèch la pidevan. Paske te gen dega Ouragan Sandy ki afekte 
plizyè eta, Komès ka anile egzijans kotizasyon nan depans eta a ki se vennsenk (25) pousan. 

